
Na osnovu člana 11. stav (3) i člana 24. Zakona o ravnopravnosti spolova u Bosni i 

Hercegovini - Prečišćeni tekst („Službeni glasnik BiH", broj 32/10), člana 4. stav (2) Zakona o zabrani 
diskriminacije („Službeni glasnik BiH", broj 59/09), člana 13. stav (2) Zakona o principima lokalne 
samouprave u Federaciji Bosne i Hercegovine ("Službene novine FBiH", broj 49/06 i 51/09), te člana 
16. Statuta Općine Gračanica („Službeni glasnik Općine Gračanica“, broj: 4/09), Općinsko vijeće 
Općine Gračanica, na sjednici održanoj 30.08.2018. godine, usvojilo je: 

ODLUKU 
o izmjenama i dopunama Etičkog kodeksa izabranih zvaničnika Općine Gračanica 

Član 1. 

Iza člana 9. Etičkog kodeksa izabranih zvaničnika Općine Gračanica („Službeni glasnik 
Općine Gračanica“, broj: 8/05) dodaje se novi član 9a. koji glasi:  

“Član 9a. 
(Seksualno uznemiravanje) 
 

(1) Seksualno uznemiravanje je svaki neželjeni oblik verbalnog, neverbalnog ili fizičkog 
ponašanja spolne prirode kojim se želi povrijediti dostojanstvo osobe ili grupe osoba, ili 
kojim se postiže takav učinak, naročito kad to ponašanje stvara zastrašujuće, 
neprijateljsko, degradirajuće, ponižavajuće ili uvredljivo okruženje. 

(2) Pod neželjenim oblicima verbalnog ponašanja iz stava (1) smatraju se: 
a) upućivanje verbalnih i fizičkih prijedloga seksualne naravi drugoj osobi;  
b) zahtijevanje neželjenog fizičkog kontakta 
c) iznošenje šala ili aluzija koje su spolne prirode, uključujući opaske u vezi spola i 
seksualne orijentacije; 
d) izrugivanje i ismijavanje na spolnoj osnovi;  
e) pisanje seksualno eksplicitnih ili sugestivnih poruka ili pisama; 
f) neželjeni pozivi na sastanke, flertovanje te zahtijevanje spolnog odnosa ili seksualnih 
usluga; 
g) širenje glasina seksualne naravi; 
h) prijetnje upućene osobi koja odbija udovoljiti seksualnim ponudama. 

(3) Pod neželjenim oblicima neverbalnog ponašanja iz stava (1) smatraju se: 
a) gestikulacije, znakovi i insinuacije koje upućuju na imitaciju spolnog odnosa; 



b) izlaganje druge osobe bilo kojem materijalu eksplicitnog, uvredljivog ili 
uznemirujućeg sadržaja. 

(4) Pod neželjenim oblicima fizičkog ponašanja iz stava (1) smatraju se: 
a) neželjeni fizički kontakti te dodiri seksualne naravi; 
b) neželjena invazija ličnog prostora; 
c) fizički nasrtaji i napadi. 

(5) Za izabrane zvaničnike neprihvatljivim se smatraju oblici ponašanja, definisani 
prethodnim stavovima ovog člana, spram drugih izabranih zvaničnika, lica zaposlenih u 
organima Općine Gračanica i drugih lica.” 

 
Član 2. 

U članu 11. Etičkog kodeksa iza stava 3. dodaje se novi stav 4. koji glasi: 

“Ponašanje izabranih zvaničnika na sjednicama i javnim sastancima mora biti u skladu s 
odredbama člana 9a. ovog Kodeksa.” 

Član 3. 

 U članu 20. Etičkog kodeksa iza stava 1. dodaje se novi stav 2. koji glasi: 

“Izabrani zvaničnici dužni su se prema zaposlenima u općinskoj upravi ponašati u skladu s 
odredbama člana 9a. ovog Kodeksa.” 

Član 4. 

U stavu 1. člana 22. Etičkog kodeksa riječi: “Etička komisija, imenovana od strane Općinskog 
vijeća.” zamjenjuju se riječima: “Komisija za etički kodeks, ravnopravnost spolova, prava i 
slobode čovjeka, predstavke i pritužbe.” 

Član 5. 

U članu 23. Etičkog kodeksa iza stava 5. se novi stav 6. koji glasi: 

“Zabranjeno je preduzimanje mjera spram lica koje podnese prijavu za sve oblike kršenja 
pravila ovog Kodeksa.” 

Član 6. 

Ova Odluka stupa na snagu danom objavljivanja u “Službenom glasniku Općine Gračanica”. 

